
M199C: Mittelfrinkische Reimbibel (C)

[ane] [dem] [sehsten] [tage] [schuof] [her] [den] [mann]
[dem] [solte] [wesen] undertin

allez daz habete den leben

den solte er ouch den namen geben

d6 got an den sehs tagen s6 ich sagete

alle dinc geschaffen habete

uns allen er zuo bilede gap

daz er érete den sibeten tac

den sulen wir dure daz viren

unde sinen namen éren

iz solten drie himele [wesen]

nich dem daz wir haben gelesen

an den miigen wir [einen] gesén

an welicheme dé sterren stén

an dem anderen di gotes engele bawen

den ne mac nechein vleischlich ouge schouwen
an deme oberesten [restet] gewisse

diu heilige drinisse

den miigen mit geistlichen ougen

alle heiligen schouwen

zuo deme himele mit gotes kraft

wart sanctus Paulus briht

dé sach er unde gehorte solich dinc

dé er niemanne torste sagen sint

s6 guotlich unde groz daz —[...]

—[...] er d4 niemanne ne sagete vort

daz got Adimen geschuof von der erde

daz tete er deme tiuvele zuo leide unde zuo leideme werde
daz diu erde den stuol beszze

von deme er inen verstieze

dure sinen boesen nit

betrouc er daz arme wip

dé nit niemer ne zegét

s6 lange diu werlt stit

wie liitzel half ime daz

daz er s6 hohe was gesat

wande er an deme stuole mit sineme gesinde
wonete eine unlange stunte

wande er wart gotes widere

des viel er sar nidere

wande er was boben den engelen allen
des muoste er diu tiefere vallen

al ware er an deme oberesten kore

er wolte d6 noch wesen hoher

er wolte sich gote gemézen

dure den {ibermuot wart er verstozen
unde wart ein tiuvel s eislich

sb er ér was ein engel hérlich

dd liez ine got mit —[...]

—[...] wonet

er is enmitten iuwer hier

ir ne wizzet sin niet

nah mir komet min hérre

doch er vore mir ware

den weiz ich s6 gehéren

ich ne tar in niwet riieren

ich ne tar von minen siinden

sinen schuohriemen entbinden

dure 6tmiiete daz

dé guote Johannes sprach

an deme toufe er in beruorte

doch er sine rede s6 kérte

unse hérre ouch Johannem lobete

do er von ime sagete

daz nie wip ne gebare

ein kint alsé mare

“wip” Johannis muoter unse hérre sagete
wande er selbe eine maget ze muoter habete
wir sulen ouch iemer viire lazen unsen hérren
s6 sulen wir Johannem unde alle heiligen éren
iz sagen sumeliche liute

dé hier minnen guot gewate

—[..] [guote] kleider tragen

wider got der tuot

dé si treget durh {ibermuot

uns saget Johannes evangelista

von Johanne baptista

daz sin kleit waere

von olbendes hire

ne wante er es necheine siinde haben
er mohte guote kleider tragen

liitzel was daz muos sin

er ne tranc bier noch win

vische noch vleisches er ne gerete
armeliche er sich nerete

er wolte durh gotes willen

dissen lip villen

daz er des wirdic wzre

daz von ime getoufet wiirde unse hérre
daz er Christum solte toufen

der uns mit sineme bluote solte koufen
der aller siinden was 4ne

den toufete er an [deme] [Jordane]

